
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বাঁশী।
৩৯


 আমি তখন ভোলার নিকট গিয়া বলিলাম, “ভোলা! একটা কাজ করতে পারবি?”

 ভোলা আমার কথায় আশ্চর্য্য হইল। বলিল, “এখানে আপনার এমন কি কাজ?”

 আ। পারবি কি না বল?

 ভো। আপনার কাজ করিব না ত কার কাজ করি।? কি করিতে হইবে বলুন?

 আ। একবার সুধাকে ডাকতে পারিস?

 ভো। এই কাজ? এখনই ডাকিতেছি।

 এই বলিয়া ভোলা বাড়ীর ভিতর গেল। খানিক পরে ফিরিয়া আসিয়া বলিল, “সুধা শুইয়াছিল, অনেক কষ্টে তাহাকে ডাকিয়া তুলিয়াছি। আপনি আসুন।”

 আমি সুধার সহিত দেখা করিলাম। বলিলাম, “অজি কি তুমি এই ঘরেই শুইবে?”

 সু। তা না হইলে আর কোথায় শুইব?

 আ। কেন, তোমার দিদির ঘরে?

 সু। কাকা জানিতে পারিলে আমার উপর রাগ করিবেন।

 আ। তোমার দাসী কোথায়?

 সু। সে ঘুমাইয়াছে?

 আ। এই ঘরেই আছে নাকি?

 সু। হাঁ, এই ঘরেই শুইয়া আছে।

 আ। দাসী কি তোমার বিশ্বাসী?

 সু। হাঁ। ঐ দাসীই আমায় মানুষ করিয়াছিল। ও আমায় মায়ের মত ভালবাসে।

